
PENGHARGAAN

Assalamualaikum w.b.t, Salam Sejahtera dan Salam 1Malaysia,

Sesungguhnya kami sangat bersyukur ke hadrat Allah Subhanahu Wataala di atas izin dan 
inayah-Nya, buku laporan 2015 ini dapat diterbitkan.
Setinggi tahniah kepada graduan yang telah berjaya dalam pengajian masing-masing 
seterusnya mengambil bahagian dalam Kajian Pengesanan Graduan 2015. Hasil kajian ini 
dapat memberi gambaran awal mengenai pasaran pekerjaan bagi graduan baru dan juga 
menjadi input serta garis panduan kepada kementerian untuk merangka tindakan strategik 
dalam usaha mencapai aspirasi kementerian bagi meningkatkan kadar kebolehpasaran 
graduan daripada 75 peratus ketika ini kepada lebih 80 peratus pada 2025. 

Penghargaan yang tidak terhingga kami kepada semua pihak pengurusan, pegawai 
universiti awam, IPTS, politeknik, kolej komuniti dan IPT lain yang telah memberi kerjasama 
dan komitmen sepenuhnya dalam kajian ini. Kerjasama yang berterusan ini juga dapat 
meningkatkan penyertaan IPT dan kadar respons saban tahun. 

Jutaan terima kasih juga kepada semua pihak yang terlibat secara langsung dan tidak 
langsung dalam kajian ini, khususnya kepada Ketua Pengarah Jabatan Pendidikan Tinggi, 
Ketua Pengarah Jabatan Pendidikan Politeknik dan Ketua Pengarah Jabatan Pendidikan 
Kolej Komuniti serta semua pihak IPT yang terlibat dalam menjayakan kajian ini hingga 
terhasilnya buku laporan Kajian Pengesanan Graduan 2015. Kami turut mengalu-alukan 
sebarang komen atau cadangan bagi meningkatkan lagi kualiti dan mutu laporan ini.

Sekian, terima kasih.

Sidang Pengarang

PRAKATA

Laporan Kajian Pengesanan Graduan 2015 yang memasuki tahun kesepuluh penerbitannya 
sentiasa menjadi rujukan dan pembekal maklumat kepada semua pemegang taruh KPT. 
Laporan ini memaparkan hasil kaji selidik yang telah dijalankan ke atas graduan IPT negara 
yang berkonvokesyen pada tahun 2015.

Laporan ini terbahagi kepada 7 bahagian, Bab 1 memaparkan tentang latar belakang, 
metodologi dan struktur soal selidik. Bagi Corak Keluaran Graduan 2015 Mengikut Jenis 
IPT, Peringkat Pengajian dan Jantina diperincikan dalam Bab 2. Bab 3 menerangkan Status 
Pekerjaan Graduan (Warganegara) 2015. Manakala Maklumat Pekerjaan Graduan 2015 
seperti taraf pekerjaan, kumpulan pekerjaan, sektor pekerjaan serta pendapatan bulanan 
dimuatkan dalam Bab 4. Bab 5 dikhususkan kepada graduan 2015 yang melanjutkan 
pengajian, dan Bab 6 memperihalkan graduan (warganegara) 2015 yang belum bekerja. 
Bab 7 pula mengandungi laporan berfokus, iaitu graduan yang bekerja sendiri, graduan 
OKU dan graduan orang asli. Di samping itu bagi memudahkan lagi pembaca mendapatkan 
gambaran yang cepat terhadap kandungan utama laporan 2015 ini, turut dimuatkan juga di 
awal laporan ini dengan satu Sorotan Utama Hasil Kajian 2015 serta satu sisipan berkaitan 
Trend Keluaran dan Status Pekerjaan Graduan 2011 hingga 2015 dalam bentuk info grafik.
Jawatankuasa pengarang berusaha sebaik mungkin dalam memastikan buku laporan ini 
diterbitkan dengan setepat yang mungkin berdasarkan fakta dan data-data yang tepat serta 
terkini. Diharapkan agar ianya dapat memberikan input yang positif bagi meningkatkan 
lagi kualiti dan tahap kebolehdapatan kerja graduan negara secara berterusan. Akhir 
kata, semoga maklumat yang dimuatkan dalam laporan ini dapat memberi pengetahuan 
berharga dan manfaat kepada semua pihak yang berkenaan. 

Jawatankuasa Pengarang
Laporan Kajian Pengesanan Graduan 2015




